
Сабақтың тақырыбы: «Әдептен озбайық»  

Құндылық: 
- дұрыс әрекет. 
- қасиет (сапа): адамгершілік қатынастарды – ынтымақтастық, ізгілік, адалдық, қарапайымдылық пен кішіпейілділікті орнықтыру. 

Қасиеттер: оқушыларды мейірімділікке, ізгілік, құрмет көрсету, сыйлауға баулу.  
Сабақтың мақсаты: Оқушылардың қарым – қатынас мәдениетіне әдеп, әдеп сақтау ұғымдары туралы түсініктерін кеңейту арқылы бағытталады. 
   Міндеті: Оқушыларға әдеп, әдеп сақтау туралы түсініктерін тереңдетіп, оқушылардың этикалық қарым – қатынасын дамыту арқылы ізетті, ілтипатты сыпайы болуға тәрбиелейді. 
Сабақтың көрнекіліктері: видеороликтер, суреттер, маркерлер, түрлі-түсті стикерлер т.б.
                                                                 Сабақтың барысы:

1. Ұйымдастыру кезеңі . 
Оқушылармен амандасу. 
- Қайырлы таң, балалар! Сендерді көргеніме қуаныштымын!
Қане, бәріміз біздің аспандағы нұрын шашып тұрған Күнге ұқсап шеңбер болып тұра қалайық! 
• Мұғалім: Біз барша тіршілікке жылуы мен жарық шашқан күннің көзіне айналдық. Күннің көзі болып жарқыраған басымыз тек жақсылық ойлайды. Күннің жылуымен рахаттанған қолдарымыз тек жақсы істер жасайды. Жап - жарық сәуле шашқан аяқтарымыз тек дұрыс жолмен жүреді. Күннің жарығы аузымызға да кірді – ол тек шындықты айтады. Ал құлағымыз жақсы сөздерді естиді. Маңдайымызға жеткен жарық сәулемен бірге ең сүйікті адамдарға, отбасына, әлемге, жануарларға, табиғатқа жылы сәулемізді сыйлап, іштей жақсы тілектер тілейік. Қандай тілектер тілейміз?(ойланамыз). Осындай тыныштықта сәл отыра тұрайық. Қандай жан тыныштығы! Енді көздеріңізді ашыңыздар, жұмыстарыңыз үшін рахмет! (видео ролик әуені қосылады, сабаққа келген қонақтарға жақсы көңіл күй сыйлау үшін)
2. Үй тапсырмасын тексеру.

Үй тапсырмасына «Адами қарым-қатынас ізгіліктері» тақырыбы берілді. Үйге берілген тапсырманы тексеру мақсатында сұрақ-жауап ұйымдастырылады:
1-сұрақ. Сөздің қарым-қатынас жасаудағы рөлі қандай?

2-сұрақ. Әдепті сөйлеудің адами қарым-қатынасқа ықпалы қандай?

3-сұрақ. Адами қарым-қатынастағы ең басты әдептілікке не жатады?

4-сұрақ. Адами қарым-қатынас ізгіліктеріне дәйексөз келтіріңдер?

5-сұрақ.Тіл табысудың басты кілті не болып табылады?

6-сұрақ. Ата-ана мен бала арасындағы қарым-қатынас қандай болу керек?
      
3. Әңгiмелесу
•
Әдептілік деген не? Оны қалай түсінесіңдер?

•
Әдепті бала қандай деп ойлайсыңдар? Әдепті бала болғың келе ме?

•
Әдепсіз дегенді қалай түсінесіңдер? Әдепсіз бала қандай болады?

•
Әдептілікті бізге кім үйретеді?

        Адам баласының бойында жақсы да, жаман да қасиеттер болады екен. Бізге ақылдылықты, адалдықты, қарапайым – кішіпейілділікті, инабаттылықты, шыншылдықты үлкендер үйретеді. Ол – біздің ата – анамыз, ақсүтін бере отырып, ана тілімен үйретеді. Біз оны түсініп, ата – баба салт, әдеттерін үйренеміз.

Адам болатын бала – барлық жақсы қасиеттерді үйреніп, жаман мінез әдеттерден, ұнамсыз қылықтардан аулақ болуға тырысуы керек.

Студент қыздың әңгімесі

Ж.Бейсенбаев

  «Студент қыздың әңгімесі» мәтінін қонақ студентпен сұхбат арқылы оқушыларға тыңдатып, пікірлесу.

– Жігіттердің іс- әрекеті сізге қандай ой қалдырды?

– Олардың істегендері дұрыс па?

– Оларға қандай ақыл – кеңес берер едіңіз?

– Қоғамдық орындарда әдеп сақтау туралы не білесіз?
4. Дәйексөз.

«Біз бойымызда әдепті дамытуға тиіспіз. Өйтпесек адамдардың ілтипатынан оп-оңай айырылып қалуымыз мүмкін».

И.Гете

 «Бәрі өз қолыңда» видео ресурс

5. Шығармашылық жұмыс, топтық жұмыс. 5.1. Топқа бөлу реті
        3 қызыл алма – 1 топ, 3 сары алма – 2 топ

5.2. Тапсырмаларды орындау

1 топ

Тапсырма: Әдептілік  ережесін құрастырыңыздар /5 –тен кем болмасын/

2 топ

Тапсырма: Әдепті баланың бейнесін салыңыздар /коллаж жасау, ватман, пластелин беріледі/

Екі топ тапсырмаларын қорғайды.  Қорытындылау.
Сахналау
2-топ берілген жағдаяттарды сахналап көрсетеді.
1. Сыныптастардың телефонмен сөйлесу әдебі.
2. Қоғамдық көліктегі оқушы мен қарияның және бақылаушының әдептері.

Топтық жұмыс: «Әдеп» (сөзіне ассоциация жасау) 
Диалогтік сұрақтар: 
1. Әдеп. Әдеп сақтау 
2. Әдептілік сақтау дегеніміз не? 
3. Әдептілік адамның іс – әрекетінде қалай көрініс табады? 
6. Қорытындылау.  Түйін сөз 
«Сен өзгерсең, сенің айналаңдағы әлемде өзгереді»
7. Топпен ән айту.

Ән: «Қыз сыны»

сөзін жазған: Қ.Қазыбеков
Әнін жазған М.Омаров
8. «Жүректен жүрекке» ойыны: берілген жүрекше суреттеріне қоғамдық орындарда, көшеде, іс-сапарда, театрда кездесетін әдеп қағидаларын оқушылар жазып, өз ойын айтып, жүрек жылуы ағашына орналастырады.  
Үй тапсырмасы.
«Мен  әдепті  баламын» эссе жазып келу.
9. Соңғы тыныштық сәтi. 
Психологиялық тренинг: 
   - Бәріміз бір бағытқа бағытталып тұрамыз, қазір біз бір-біріміздің арқамызға сурет саламыз. Алдымен «күннің» суретін саламыз, күнді «бұлт» баса бастады, ақырындап нөсерлеп «жаңбыр жауа» бастады, «қар» жауа бастады, қар қаттырақ жауа бастады. Жел шықты, ақырындап нөсерлеп жаңбыр жауа бастады. Қайтадан күн шықты. 
- Жақсы, рахмет! Ал, енді балалар, қандай сезімге бөлеңдіңіздер? Не айтасыздар?
Баяу әуен қойылады. Барлығынды жақсы деп бағалаймын. Сабақ аяқталды.

Ашық сабақ








